
 

                              

COMUNE DE S’ULUMEDU 
Provìntzia de Tàtari 

 
 

VERBALE DE DELIBERATZIONE DE SA GIUNTA  

N° 76 de SU 01/09/2022 
 

Ogetu: ELETZIONES POLÌTICAS DE SU 25 DE CABUDANNI 2022  - 
CÀMERA DE SOS DEPUTADOS. Delimitatzione, ripartitzione e 
assegnatzione de sos tretos destinados a sas afissiones pro sa 
propaganda dereta pro s’eletzione de sos candidados in su 
collègiu uninominale e de sos partidos o grupos polìticos 
organizados in su collègiu plurinominale. 

S'annu duamìgia bintiduos su 01 de su mese de cabudanni a sas oras 17:15, in sa 
Domo  Comunale s’est riunida sa Giunta a sa presèntzia de: 

 

 

FAEDDA, Mario Antonio Ausente 

SIFFU, Salvatore Presente 

PINNA, Gianluca Presente 

SABIU FERNANDO Presente 

PODDA LAURA Ausente 

 

Partètzipat cun funtziones consultivas, referentes e de assistèntzia e curat sa 
verbalizatzione (art. 97 comma 4, lìtera a de su T.Ù. 8 de austu 2000 n° 267), su 
Segretàriu Generale: Dr. Giuseppe Manca. 

 
Su Presidente SIFFU Salvatore, in calidade de Vitzesìndigu, decrarat aberta sa 

setziada a pustis de àere averiguadu su nùmeru legale de sos interbènnidos e passat a 
sa tratatzione de s’argumentu de su cale in s’ogetu.  



 
 

 

SA GIUNTA COMUNALE 
 

BIDA sa proposta de deliberatzione n. 2022/98 de su 01.09.2022; 

 
DADU ATU chi pro sa die 25 de Cabudanni 2022 sunt istados cunvocados sos comìtzios 

pro s'eletzione de sa CÀMERA DE SOS DEPUTADOS; 
 

BIDA sa Lege 3 de santandria 2017, n. 165, chi cuntenit: «Modìficas a su sistema de 
eletzione de sa Càmera de sos deputados e de su Senadu de sa Repùblica. Dèlegat a su 
Guvernu pro sa determinatzione de sos collègios eletorales uninominales e 
plurinominales» e su decretu legislativu de individuatzione de sos collègios uninominales e 
plurinominales emìtidu dae su Guvernu; 

 
DADU ATU chi sa lege eletorale subra narada previdit s’eletzione de sa Càmera de sos 

Deputados pro mèdiu de unu sistema misciadu, basadu subra collègios uninominales 
magioritàrios e plurinominales proportzionales; 

 
TORRADA A CRAMARE sa deliberatzione pròpia pretzedente n. 73, in data 23 de Austu 
2022, esecutiva, cun sa cale sunt istados istabilidos sos tretos pro sas afissiones de 
materiale de propaganda dae parte de candidados a su collègiu uninominale e de partidos 
o grupos polìticos chi partètzipant cun contrassignu pròpiu a sa cumpetitzione eletorale pro 
sa cuota proportzionale, pro s’eletzione de su «CÀMERA DE SOS DEPUTADOS»; 

 
BIDA sa comunicatzione in data 1° de Cabudanni 2022, Prot. n. 11299, cun sa cale sunt 
istados comunicados, dae sa Prefetura, sos candidados ammìtidos pro su collègiu 
uninominale e sas listas eletorales ammìtidas pro su collègiu plurinominale a su cale 
apartenit custu Comune, in s’òrdine assegnadu a sorte dae s’Ufìtziu tzentrale 
tzircoscritzionale comente marcadu in sa parte dispositiva; 

 
BIDU s'art. 3 de sa Lege 4 de abrile 1956, n. 212, chi cuntenit: «Normas pro sa disciplina 
de sa propaganda eletorale» e modificatziones imbenientes; 

 
BIDAS sas istrutziones in matèria de afissiones de propaganda perbènnidas dae sa 

Prefetura locale-U.T.G. con Tzirculare pròpia, in ue si aprètziat chi sos tabellones de ogni 
candidadu in su collègiu uninominale depant èssere acostagiados dae cussos de sas listas 
cullegadas, segundu s’òrdine resurtadu a sorte; 

 
BIDA sa Lege 24 de abrile 1975, n. 130, chi cuntenit: «Modìficas a sa disciplina de sa 
propaganda eletorale e a sas normas pro sa presentatzione de sas candidaduras e de 
sas listas de sos candidados e puru de sos contrassignos in sas eletziones polìticas, 
regionales, provintziales e comunales»; 

 
BIDU, in particulare, s’art. 1, comma 400, lìtera h), de sa lege 27 de nadale 2013, n. 147 

cun su cale sunt istadas introduidas unas cantas modìficas significativas in matèria de 
protzedimentos eletorales pro semplificare non solu su regime de sas afissiones de 
propaganda eletorale in sos perìodos eletorales ma puru pro assigurare su cuntenimentu 
de sas ispesas pro s’organizatzione e s’acumprimentu de sas consultatziones matessis;  



Documentu informàticu firmadu a manera digitale in cunforma e cun sos efetos segundu sos art. 20 e 21 de su 

D.Lgs n.82/2005; sostituit su documentu in pabilu e sa firma autògrafa. 
 

 

 

BIDAS sas istrutziones dadas dae su Ministèriu de s’Internu;  

 
achisidu su parre de regularidade tècnica in cunforma a s’art. 49 de su D.lgs. n. 267 de 
su  18 de Austu 2000; 

 

Cun votu favorèvole de acordu, esprìmidu in forma crara 
 

DELÌBERAT 
 

1. de cumpartzire ognunu de sos tretos istabilidos cun sa deliberatzione torrada a cramare 
in narrativa in setziones distintas  cun superfìtzie de metros 1,00 de artària e de metros 
0,70 de base de assegnare a ogni candidadura uninominale e de metros 2,00 de artària 
pro metros 1,00 de base de assegnare a ogni lista, providende a sa numeratzione issoro   
a manera cunforme  a sa sorte  a partire dae manca a destra, cun una lìnia orizontale 
ebbia, acostagende a ogni candidadu a s’uninominale sas listas cullegadas in su collègiu 
plurinominale;  

 
2. de assegnare sas setziones subra naradas in su matessi òrdine de ammissione de sos 
candidados e de sas listas comente dae su prospetu chi sighit:  
 

 
 

COLLÈGIU UNINOMINALE – MAGIORITÀRIU COLLÈGIU PLURINOMINALE – PROPORTZIONALE 

N. de òrdine 

de su 
candidadu 

e de sa 

setzione 
de tretu 

 
DENOMINATZIONE DE SA LISTA 

O COALITZIONE 

N. de òrdine 

de sa lista e 
de sa 

setzione 
de tretu 

 

DENOMINATZIONE DE SA LISTA 

1 
UNIONE POPOLARE CON DE 
MAGISTRIS 

1 
UNIONE POPOLARE CON DE MAGISTRIS 

2 
AZIONE - ITALIA VIVA - 
CALENDA 

2 
AZIONE - ITALIA VIVA - CALENDA 

3 ITALEXIT PER L’ITALIA 3 ITALEXIT PER L’ITALIA 

4 MOVIMENTO 5 STELLE 4 MOVIMENTO 5 STELLE 

 

 
5 

 

 
COALIZIONE N. 1 

5 FRATELLI D’ITALIA CON GIORGIA MELONI 

 

6 
NOI MODERATI CON L’ITALIA MAURIZIO 
LUPI – AL CENTRO CON TOTI – 
CORAGGIO ITALIA BRUGNARO - UDC 

7 LEGA PER SALVINI PREMIER 

8 FORZA ITALIA 

6 VITA 9 VITA 

7 ITALIA SOVRANA E POPOLARE 10 ITALIA SOVRANA E POPOLARE 

 

 
8 

 

 
COALIZIONE N. 2 

11 IMPEGNO CIVICO LUIGI DI MAIO - CENTRO 
DEMOCRATICO 

12 PARTITO DEMOCRATICO - ITALIA 
DEMOCRATICA E PROGRESSISTA 

13 ALLEANZA VERDI E SINISTRA 

14 +EUROPA 
 

In fines, 
SA GIUNTA COMUNALE 

 

CUNSIDERADA s'urgèntzia chi at s’esecutzione de s'atu; 



Documentu informàticu firmadu a manera digitale in cunforma e cun sos efetos segundu sos art. 20 e 21 de su 

D.Lgs n.82/2005; sostituit su documentu in pabilu e sa firma autògrafa. 
 

 

BIDOS sos artìculos n. 37, comma 2, de sa Lege Regionale n. 2 de su 4 de Freàrgiu 2016 
e 134, comma 4, de su T.Ù. 18.08.2000, n. 267, chi a manera testuale rètzitat: 

 
Cun votatzione separada e de acordu, esprìmida a manera crara 

 
DELÌBERAT 

 

de decrarare sa deliberatzione presente esecutàbile a manera immediata. 

 
 
 
 

 
Lèghidu,aprovadu e sutascritu. 

 
 
 
 

SU SÌNDIGU SU SEGRETÀRIU GENERALE 

SIFFU, Salvatore su Segretàriu Generale: Dr. 
Giuseppe Manca 

 
 
 
 
 
 
 
Tradutzione de s’operadora de s’isportellu linguìsticu de S’Ulumedu 
Maria Leonarda Correddu 

